
K U C H I N G :  J u m l a h 
dagangan Sarawak melonjak 
ke paras tertinggi dalam 
tempoh sedekad tahun 
lepas dengan mencatatkan 
p r e s t a s i  l u a r  b i a s a 
sebanyak RM217.2 bilion, 
menandakan pertumbuhan 
m e m b e r a n g s a n g k a n 
sebanyak 44 peratus.

M e n u r u t  l a p o r a n 
Perangkaan Perdagangan 
Luar  Neger i  Sarawak 
2022 Jabatan Perangkaan 
Malaysia (DOSM), prestasi 
p e r d a g a n g a n  n e g e r i 
mengekalkan momentum 
pertumbuhannya pada 2022 
dengan eksport, import dan 
lebihan perdagangan menca-
pai nilai tertinggi baharu.

Ketua Perangkaan Datuk 

Tempatan /5Rabu, 2 Ogos 2023

Dagangan Sarawak 2022 catat nilai tertinggi baharu
Catat prestasi luar biasa RM217.2 bilion, menandakan pertumbuhan memberangsangkan sebanyak 44%

“       Eksport melonjak 50.3 peratus 
tahun ke tahun (y-o-y)  kepada RM153.0 
bilion, didorong oleh peningkatan 
eksport domestik yang meningkat 
sebanyak 51.6 peratus tahun ke tahun 
kepada RM151.7 bilion.

Datuk Seri Dr Mohd Uzir Mahidin  
Ketua Perangkawan

”
Seri Dr Mohd Uzir Mahidin 
mengaitkan prestasi signi-
fikan itu disebabkan oleh 
permintaan luar yang lebih 
tinggi dan harga komoditi 
yang kukuh.

“Eksport melonjak 50.3 
peratus tahun ke tahun (y-o-

y)  kepada RM153.0 bilion, 
didorong oleh peningkatan 
eksport domestik yang 
meningkat sebanyak 51.6 
peratus tahun ke tahun kepada 
RM151.7 bilion,” katanya 
dalam satu kenyataan.

Pada masa yang sama, eks-

Zainal Abidin dilantik sebagai 
Pengurus Besar baharu PUSAKA 
KUCHING: Perbadanan 
Kemajuan  Perusahaan 
Kayu Sarawak (PUSAKA) 
menga lukan  Pengurus 
Besar baharu Zainal Abidin 
Abdullah berkuat kuasa 
semalam (1 Ogos).

Menurut satu kenyataan 
pihak PUSAKA, Zainal 
Abidin berpengalaman 
selama 30 tahun dalam sektor 
perhutanan dan perkayuan.

“ B e l i a u  m e m b a w a 
pengetahuan yang luas dalam 
perancangan strategik untuk 
pembangunan sektor itu 
selaras dengan dasar negara,” 
katanya.

Setelah memulakan kerjaya 
sebagai Pegawai Hutan 
Jabatan Hutan Sarawak pada 
1992, Zainal Abidin telah 
dipinjamkan ke Sarawak 
Forestry Corporation Sdn 
Bhd (SFC) sebagai Pengurus 
Kawasan pada 2003. 

Beliau memegang beberapa 
jawatan di SFC termasuk 
Pengurus Keselamatan dan 
Perlindungan Aset, Pengurus 
Hasil dan Pengurus Wilayah 
sebelum menjadi Timbalan 

Pengurus Besarnya pada Jun 
2018.

Semasa berkhidmat di SFC, 
Zainal Abidin memainkan 
peranan kepimpinan dalam 
merangka strategi berkaitan 
penguatkuasaan, memastikan 
pematuhan kepada ordinan 
hutan dan peraturan taman 
negara. 

Juga memainkan peranan 
penting dalam menilai, 
mengutip dan menguat-
kuasakan pembayaran ro-
yalti, yuran dan levi lain yang 
boleh dikenakan di bawah 
ordinan tersebut.

“Disebabkan kekayaan 
pengetahuannya dalam 
pengurusan hutan lestari, 
pembangunan perhutanan, 
p e n g h u t a n a n  s e m u l a , 
pemulihan dan hasil hutan, 
beliau telah merangka Pelan 
Induk Perhutanan dan 
Industri Kayu untuk Sarawak 
pada 2019.

“Kemudiaannya, menjadi 
Pengurus Besar Harwood 
Timber Sdn Bhd (HTSB), 
anak syarikat milik penuh 
PUSAKA pada Februari 

2019. 
“ B e l i a u  m e m a i n k a n 

peranan penting dalam 
merangka pelan induk 
strategik selain menyediakan 
dan melaksanakan metrik 
prestasi melalui Balanced 
Scorecard (BSC) untuk 
HTSB,” tambahnya.

Zainal Abidin juga dilantik 
sebagai Pengerusi Majlis 
Perkayuan Malaysia (MTC) 
berkuat kuasa 11 April 
2023.

“Saya berbesar hati atas 
keistimewaan besar ini untuk 
memikul peranan baharu 
ini di tengah-tengah masa 
yang mencabar bagi industri 
perkayuan khususnya dari 
segi bahan mentah dan 
kebolehcapaian pasaran selain 
tekanan kawal selia daripada 
Peraturan Penebangan Hutan 
Kesatuan Eropah (EUDR), 
antara lain,” kata Zainal 
Abidin.

Justeru beliau berharap 
dapat bekerjasama dengan 
p e n g u r u s a n  P U S A K A 
dalam menangani isu-isu 
ini secara teliti dan inovatif 

untuk  manfaa t  p ihak 
berkepentingan pihaknya. 

Selain, turut memberi 
tumpuan kepada prinsip alam 
sekitar, sosial dan tadbir urus 
dalam industri perkayuan, 
tambahnya.

Zainal Abidin, 54, berke-
lulusan Ijazah Sarjana Muda 
Perhutanan daripada Univer-
siti Putra Malaysia (UPM) 
dan Sarjana Korporat dalam 
Pentadbiran Perniagaan 
(Ekonomi dan Kewangan) 
daripada Universiti Malaysia 
Sarawak (UNIMAS).

Beliau menggantikan Datu 
Hashim Bojet yang bersara 
pada 31 Julai lalu.

ZAINAL ABIDIN

port negeri itu juga dirangsang 
oleh eksport yang lebih tinggi 
ke Jepun yang meningkat 
sebanyak 71.3 peratus atau 
RM14.4 bilion.

China ,  Semenanjung 
Malaysia, Republik Korea 
dan India merupakan lima 
destinasi utama eksport 
Sarawak pada 2022.

“ E k s p o r t  k e  C h i n a 
meningkat RM5.8 bilion hasil 
eksport kukuh gas asli cecair 
(LNG) manakala eksport 
ke Semenanjung Malaysia 
meningkat RM5.7 bilion 
berikutan eksport petroleum 
mentah dan pembuatan 
produk logam yang lebih 
tinggi,” katanya.

Begitu juga dengan eksport 
ke Korea yang berkembang 

sebanyak RM6.7 bilion 
disebabkan eksport LNG yang 
lebih tinggi manakala eksport 
ke India juga mencatatkan 
pen ingkatan  sebanyak 
RM4.7 bilion, disokong oleh 
permintaan kukuh untuk 
minyak sawit dan produk 
berasaskan sawit.

T i g a  s e k t o r  y a n g 
mencatatkan pertumbuhan 
eksport dua angka ialah 
hasil galian (+71 peratus), 
barangan perkilangan (+32.5 
peratus) dan produk pertanian 
(+24.9 peratus).

Pada tahun tersebut, eksport 
beberapa produk turut 
mencatatkan pertumbuhan 
memberangsangkan, iaitu 
LNG (RM26.7 bilion); 
petroleum mentah (RM6.5 

bilion); keluaran logam 
(RM5.3 bilion); minyak 
sawit dan produk berasaskan 
sawit (RM4.7 bilion) serta 
kondensat dan minyak 
petroleum lain (RM3.0 
bilion).

Selari dengan prestasi 
ekspor t ,  impor t  juga 
mencatatkan satu lagi 
pencapaian dengan pertum-
buhan dua angka sebanyak 
30.8 peratus tahun ke tahun 
kepada RM64.2 bilion.

Jumlah import Sarawak 
adalah terutamanya dari 
Semenanjung Malaysia (43.4 
peratus, RM4.7 bilion), 
diikuti oleh China (19 peratus, 
RM3.8 bilion), Indonesia 
(5.5 peratus, RM1.6 bilion) 
dan Singapura (5.3 peratus,  

RM1.6 bilion).
Lebih separuh atau 54.3 

peratus daripada jumlah 
import Sarawak adalah 
untuk barangan perantaraan 
(RM34.9 bilion), barangan 
penggunaan (18.5 peratus, 
RM11.9 bilion) dan barangan 
modal (13.1 peratus, RM8.4 
bilion).

P e n i n g k a t a n  k e t a r a 
dicatatkan dalam import 
produk kimia dan kimia 
yang meningkat sebanyak 
RM4.3 bilion, diikuti produk 
petroleum (RM2.8 bilion); 
jentera,  peralatan dan 
alat ganti (RM1.8 bilion); 
peralatan pengangkutan 
(RM1.3 bilion) serta bijih 
logam dan sekerap logam 
(RM1.1 bilion). — Bernama

Pertandingan Poster Keamanan Antarabangsa kembali lagi 
MIRI: Pertandingan Poster 
Keamanan Antarabangsa 
k e m b a l i  l a g i  d e n g a n 
bertemakan ‘Dare To Dream’ 
yang kini dibuka kepada 
pelajar sekolah berumur 11 
hingga 13 tahun.

Ia merupakan salah satu 
projek utama yang diadakan 
setiap tahun oleh Lions Clubs 
of International.

Majlis perasmian bagi 
penyertaan pertandingan 
berkenaan telah diadakan 
pada Sabtu lalu di Marina Miri 
Park yang disempurnakan 
oleh Gabenor Daerah Lions 
Clubs International Daerah 
308-A2 Kapitan Ronny 
Hiew.

Pertandingan berkenaan 
merupakan anjuran bersama 
sembilan Kelab Lions 
Antarabangsa di bawah 
Daerah 308-A2 Wilayah 4 
di Zon 9 dan 10.

Masing-masing ialah Kelab 

Lions Miri Host, Kelab Lions 
Miri Mandarin, Kelab Lions 
Batu Niah, Kelab Lions 
Abad Baharu Bandaraya 
Peranginan Miri, Kelab Lions 
Lambir Miri, Kelab Lions 
Lutong, Kelab Lions Miri 
Central, Kelab Lions Miri 
Centennial dan Kelab Lions 

Marudi Mandarin. 
Lebih tiga dekad, Kelab 

Lions di seluruh dunia 
telah menaja pertandingan 
berkenaan di sekolah dan 
kumpulan belia serta lebih 
empat juta golongan muda dari 
100 negara di seluruh dunia 
mengambil bahagian dalam 

pertandingan terbabit. 
Misi pertandingan tersebut 

adalah untuk mewujudkan 
kesedaran dan pemahaman di 
kalangan kanak-kanak pada 
usia muda tentang makna 
keamanan dunia.

Bersesuaian dengan tema 
berkenaan tahun ini, ia bagi 

impian bukan sekadar hasrat, 
harapan atau keinginan tetapi 
turut memberi makna jalan, 
matlamat serta cita-cita.

Bagaimanapun, untuk 
mencapai impian tersebut, 
ia memerlukan kerja keras. 

Justeru melalui pertandi-
ngan berkenaan, para peserta 

RASMI: Pihak penganjur mengalu-alukan penyertaan pelajar berumur 11 hingga 13 tahun untuk menyertai Pertandingan Poster 
Keamanan Antarabangsa 2023-2-24 bertemakan ‘Dare To Dream’.

Pasangan dijatuhi hukuman mati dalam kes bunuh wanita akan fail rayuan
SIBU: Peguam bela pasangan 
yang dijatuhi hukuman 
mati kelmarin atas tuduhan 
membunuh seorang wanita 
berusia 38 tahun pada 
2020, akan memfailkan 
rayuan terhadap keputusan 
Mahkamah Tinggi itu.

Seow Pei Chie, 41, dari 
Subang Jaya, Selangor dan 
suaminya Cheung Chia 
Ming, 41, dari Jalan Tun 
Sambathan, Kuala Lumpur 
dijatuhkan hukuman mati 
selepas Mahkamah Tinggi 
mendapati mereka bersalah 
membunuh Heng Heow 
Lin, 38.

Mayat si mati ditemui dalam 
beg pakaian yang dibuang 
di tepi jalan. Seow diwakili 
peguam bela Yap Hoi Liong 
manakala Cheung diwakili 
Jacob Wong.

Yap berkata, pada akhir 
kes pembelaan tiada bukti 
yang tidak dapat disangkal 
menunjukkan kematian si 

mati disebabkan oleh kedua-
dua tertuduh.

Beliau berkata, perkara 
berkaitan fakta dan undang-
undang pada pendapat mereka 
telah menimbulkan keraguan 
munasabah yang serius dalam 
kes pendakwaan.

“Fakta  dan undang-
undang itu membentuk 
bahagian penting dalam 
rayuan terhadap keputusan 
Mahkamah Tinggi,” ujar Yap 
kepada pemberita semalam.

Perkara pertama yang 
dibangkitkan ialah tuala merah 
yang didakwa digunakan 
Seow untuk mencekik si mati 
sehingga mati.

Beliau berkata, walaupun 
mempunyai kesan DNA 
darah lelaki tidak dikenali, 
pihak forensik tidak menemui 
sebarang profil DNA si mati 
serta kedua-dua tertuduh 
pada tuala merah itu.

Perkara kedua ialah me-
ngenai keputusan mahkamah 

yang memutuskan bahawa 
terdapat serangan ke atas 
kepala si mati oleh Seow.

Serangan berlaku dengan 
menghentak kepala ke dinding 
di bilik di Jalan Tong Sang 
yang diduduki si mati.

“ P i h a k  f o r e n s i k 
b a g a i m a n a p u n  t i d a k 
mengesan sebarang kesan 
darah atau DNA pada dinding 
serta lantai bilik menunjukkan 
kepala si mati menghentak 
dinding.

“Luka akibat serangan ke 
atas si mati tidak ditemui oleh 
pakar patologi di mana pakar 
patologi telah mengesahkan 
dalam Soal Jawab 1249 
(semasa pendengaran).

“Pakar patologi mengesah-
kan tiada luka tetakan, kelar, 
hiris atau tikaman ditemui 
daripada pemeriksaan luar 
mayat,” katanya sambil 
menambah, perkara ketiga 
yang dipersoalkan ialah 
dakwaan menggunakan beg 

bagasi untuk membuang 
mayat si mati.

Yap berkata, ahli kimia 
tidak menemui sebarang 
kesan DNA kedua-dua 
tertuduh pada bagasi itu 
untuk menunjukkan tertuduh 
sebenarnya mengendalikan 
beg bagasi itu.

“ D i d a k w a  t e r t u d u h 
menggunakan Proton Iswara 
mereka untuk membuang 
mayat tetapi pihak forensik 
tidak dapat menemui sebarang 
kesan DNA atau bukti lain 
yang menunjukkan mayat 
yang dimasukkan ke dalam 
beg bagasi itu sebenarnya 
diangkut oleh kereta itu,” 
jelasnya.

Perkara keempat ialah men-
genai motif untuk membunuh 
sehingga mengakibatkan 
kematian itu.

Beliau berkata, sebelum 
penahanan  kedua-dua 
tertuduh Seow telah membuat 
laporan polis yang menyatakan 

si mati berhutang sebanyak 
RM800.

Bagaimanapun, semasa 
p e r b i c a r a a n ,  p e g a w a i 
penyiasat mengesahkan 
bahawa seseorang tidak 
akan membunuh seseorang 
hanya kerana RM800, justeru 
motifnya diragui.

Perkara kel ima ialah 
dakwaan meracuni si mati 
menggunakan ‘racun ular’.

Beliau berkata, tiada toksik 
ditemui di dalam mulut, 
perut dan pakaian serta coli 
si mati yang dihantar untuk 
analisis.

Perkara keenam katanya, 
ialah sebelum kematian si 
mati, si mati kerap mendapat 
bantuan daripada Seow untuk 
membawanya dari Jalan 
RTM ke Jalan Tong Sang 
untuk melakukan aktiviti 
pelacuran.

“Disebabkan mangsa ada 
sedikit hubungan dengan 
pelanggannya, maka amat 

diragui bagaimana kesan 
darah pada kertas simen 
itu ditemui atau berlaku,” 
katanya.

Perkara seterusnya ialah 
mengenai kenyataan tertuduh 
yang menunjuk antara satu 
sama lain berhubung kesalahan 
atau kematian si mati.

Beliau berkata, hanya kete-
rangan lisan pegawai penyiasat 
yang mendakwa kenyataan itu 
diambil daripada kenya-taan 
Seksyen 112 Kanun Tatacara 
Jenayah (CPC).

“Bagaimanapun, pihak 
pendakwaan tidak pernah 
mengemukakan kenyataan 
sedemikian dalam perbicaraan 
untuk menunjukkan bahawa 
tertuduh sebenarnya memberi 
kenyataan sedemikian kepada 
polis semasa dalam tahanan 
polis.

“Jika tidak, ia akan menjadi 
keterangan khabar angin dan 
tambahan pula kenyataan 
yang direkodkan di bawah 

Seksyen 112 CPC tidak boleh 
diterima,” katanya.

Sementara itu, pasangan itu 
didakwa mengikut Seksyen 
302 Kanun Keseksaan dibaca 
bersama Seksyen 34 kanun 
sama.

Seksyen itu memper-
untukkan hukuman mati 
atau penjara selama tempoh 
tidak kurang daripada 30 
tahun tetapi tidak melebihi 
40 tahun, dan jika tidak 
dijatuhkan hukuman mati, 
hendaklah dihukum sebat 
tidak kurang daripada 12 
sebatan jika sabit kesalahan.

Hakim Datuk Christopher 
Chin kelmarin mendapati 
pasangan i tu  bersa lah 
seperti didakwa kerana 
pihak pembelaan gagal 
menimbulkan keraguan 
munasabah terhadap kes 
pendakwaan.

Pendakwaan diketuai oleh 
Timbalan Pendakwa Raya 
Mark Kenneth Netto.

perlu menunjukkan kreativiti 
dalam mencipta poster dalam 
mengubah impian mereka 
untuk dunia yang aman agar 
menjadi satu kenyataan. 

Malah, menghasilkan 
poster keamanan terbabit 
turut memberi peluang 
kepada para peserta untuk 
menyatakan visi keamanan 
mereka dan memberi inspirasi 
kepada dunia melalui lukisan 
serta kreativiti.

Peserta juga digalakkan 
untuk menggambarkan 
pengalaman hidup dan 
budaya mereka dalam 
memberi respons kepada 
tema tersebut.

Borang penyertaan telah 
diagihkan pihak penganjur 
kepada sekolah yang dipelawa 
dan mereka yang berminat 
boleh bertanyakan lanjut 
menerusi kelab lions masing-
masing di sekolah yang 
dipelawa terbabit.

Lelaki 
tumbuk 
rakan 
sekerja 
didenda 
RM1,000

Lelaki didenda RM2,000 kerana 
mengugut seorang wanita

KUCHING: Seorang lelaki 
dijatuhi hukuman denda 
RM1,000 oleh Mahkamah 
Majistret di sini, semalam 
selepas mengaku bersalah 
menumbuk muka rakan 
sekerjanya akibat tidak 
berpuas hati kerana majikan 
selalu memberi kerja kepada 
mangsa.

Majistret Mason Jaro Lenya 
Barayan memerintahkan 
tertuduh, Achin Piul, 51, 
dipenjara dua bulan sekiranya 
gagal membayar denda.

Tertuduh yang tidak 
d i w a k i l i  p e g u a m  i t u 
mengaku bersalah sebaik 
dituduh mengikut Seksyen 
323 Kanun Keseksaan yang 
memperuntukkan hukuman 
penjara sehingga setahun atau 
denda sehingga RM2,000 
atau kedua-duanya sekali jika 
sabit kesalahan.

Dia didakwa dengan sengaja 
menyebabkan kecederaan 
terhadap mangsa lelaki 
berusia 40 tahun di Lorong 
Jambu 3 di sini pada 24 Julai 
2023, sekitar jam 9 pagi. 

Berdasarkan fakta kes, 
mangsa sedang berada 
di dalam kereta bersama 
beberapa orang jirannya 
sebelum tertuduh datang dan 
menumbuk muka mangsa di 
bahagian sebelah kanan.

Akibat kejadian itu, mangsa 
mengalami sakit di bahagian 
pipi sebelah kanan, selain 
mengalami trauma dan berasa 
takut.

Susulan i tu,  mangsa 
membuat laporan polis untuk 
tindakan selanjutnya. 

Hasil siasatan mendapati 
kejadian berlaku kerana 
tertuduh tidak berpuas 
hati dengan mangsa kerana 
majikan selalu memberi kerja 
kepada mangsa.

Kes dikendalikan oleh 
Pegawai Pendakwa Inspektor 
Merylene Lindan Andrew 
Mang.

KUCHING: Padah mengugut 
peniaga wanita gara-gara 
tidak berpuas hati dengan 
perbualan dalam kumpulan 
WhatsApp, seorang peniaga 
lelaki dijatuhi hukuman 
denda RM2,000 atau tiga 
bulan penjara di Mahkamah 
Majistret di sini, semalam.

Bazlan Mahmod, 37, 
mengaku bersalah sebaik 
didakwa di hadapan Majistret 
Mason Jaro Lenya Barayan 
mengikut Seksyen 506 Kanun 
Keseksaan yang jika sabit 
kesalahan, boleh dijatuhi 
hukuman penjara sehingga 
dua tahun atau denda atau 
kedua-duanya sekali.

M e n g i k u t  k e r t a s 
pertuduhan, lelaki itu 
didakwa melakukan ugutan 
jenayah dengan sengaja 
hendak menakutkan mangsa 
wanita berusia 54 tahun 
dalam satu kejadian sekitar 
jam 4.34 petang pada 21 April 
2022, di hadapan sebuah 
gerai di Medan Niaga Satok 
di sini. 

Fakta kes mendedahkan 
mangsa pada waktu kejadian 
didatangi dan dimarahi 
t e r tuduh  d i  hadapan 

kedainya, sebelum tertuduh 
mengeluarkan kata-kata 
ugutan berbunyi ‘kelak aku 
pecah muka kau sia’. 

Mangsa yang bimbang akan 
keselamatan diri seterusnya 
membuat laporan polis untuk 
tindakan lanjut. 

Hasil siasatan mendapati 
kejadian ugutan tersebut 
telah dirakam menerusi 
rakaman kamera litar tertutup 
(CCTV) di dalam kedai 
milik mangsa, malah CCTV 
tersebut turut merakam 
suara tertuduh. 

D i f a h a m k a n ,  p u n c a 
kejadian adalah kerana 
tertuduh dikatakan tidak 
berpuas  ha t i  dengan 
mangsa yang menyatakan 
bahawa ibu tertuduh telah 
mengeluarkan kata-kata 
fitnah tidak baik dalam 
kumpulan WhatsApp dan 
mangsa tidak memberikan 
bukti berhubung kejadian 
itu.

Tertuduh tidak diwakili 
p e g u a m  s e m e n t a r a 
pendakwaan dikendalikan 
oleh Pegawai Pendakwa 
Inspektor Merylene Lindan 
Andrew Mang.


